Коми Республикаса Юралысь тшӧктіс дінмуса Веськӧдлан котырлы республикаын лӧсьӧдны  «чери рӧдмӧдан» участокъяс. 

Лӧсялана задание Вячеслав Гайзер сетіс талун Коми Республикаса Веськӧдлан котыр президиумлӧн оперативнӧй сӧвещание вылын. 

«Аквакультура йылысь» федеральнӧй оланпасӧн пыртӧма кыв вежӧртас «чери рӧдмӧдан участокъяс» - чери быдтӧм вылӧ торъя зонаяс, мудоръясыс кодлӧн урчитсьӧны Россия Федерацияса Веськӧдлан котырӧн индӧм пӧрадок серти. Чери рӧдмӧдан участокъяслысь мудор урчитысь комиссиялысь удж пӧрадоксӧ да сылысь уджаланартсӧ вынсьӧдӧ Россияса видз-му овмӧс министерство.

Коми Республикаса Веськӧдлан котырлы колӧ лӧсьӧдны нормативнӧй инӧда актъяс, мыйяс серти урчитасны Коми Республикаса олӧмӧ пӧртысь власьт уполномочитӧм органӧс, коді кутас индыны чери рӧдмӧдан участок мудоръяссӧ Коми Республика мутасӧ пырысь Россия Федерациялӧн пытшкӧс ваясын, да лӧсьӧдасны чери рӧдмӧдан участок мудоръяс индӧм кузя комиссия.

Чери рӧдмӧдан участокъяс лӧсьӧдӧм бӧрын кутасны нуӧдны тӧргъяс (конкурсъяс) наӧн вӧдитчыны сёрнитчӧм кырымалӧм вылӧ.

